
(Inatsisartunut ilaasortaq Peter Olsen, Inuit Ataqatigiit)  

1. juli 2019 nallertinnagu inatsisinut nalunaarutit atuutsinneqalernissaannut Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Tillie Martinussen, Inatsisartunut ilaasortaq, Suleqatigiissitsisut) 

 

Manna siunnersuut atorfissaqarluinnarpoq. 

Pissanganarpoq atuarlugu Naalagaaffik inatsisinik nalunaarsuisimasoq nutartikkanik.  

Taava uangut ima apererusuppugut; qulakkeerneqarsinnaannginnerluni nalunaarsuiviup nutartikkap 

qarasaasiami nassaarisinnaanissaa soorlu aallaqqaammut lovgivning.gl-mut ilaatillugu?  

Siunnersuuteqartoq isumaqatigaarput oqarmat oqaatsit marluiit atorlugit allassimasariaqaraluartoq aamma 

inuit pisinnaatitaaffigimmassuk inatsisinik paasinnissinnaanissaq.  

Aamma Naalakkersuisut isumaqatigaagut aporfeqarmat arlalinnik qaangertariaqartunik. Ilaatigut 

inatsisilerituut oqaasii, inerisarneqarsimarpianngitsut imaluunniit kalaallit inatsisaanni assigiiaanngitsut, 

tassani pisariaqarpoq tunngaviusumik oqallisingigaatsiarnissaa.  

Taamaasilluni maannakkut inatsisit atuuttut nutserniarnerat ajornartorsiortitsisinnaavoq, assigiinngitsumik 

nutserneqarsinnaammat soorlu ineqarnermut inatsit il.il. eqqarsaatigalugit.  

Qularutigineqarsinnaanngilaq inatsiserpassuagut allaqqissaaqqittariaqarmata.  

Taamaattumik inassutigaarput siunnersuut allanngortinneqassasoq aamma ataatsimiititaliami 

sukumiisumik oqallisigineqassasoq. 

 

 

 


